КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаын «Войтырлӧн сьӧмкуд» проект йылысь» 

Коми Республикаса Юралысьлысь 2016 во ода-кора тӧлысь 13 лунся 

66 №-а Индӧд олӧмӧ пӧртан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаын «Войтырлӧн сьӧмкуд» проект йылысь» Коми Республикаса Юралысьлысь 2016 во ода-кора тӧлысь 13 лунся 66 №-а Индӧд олӧмӧ пӧртан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь.

Коми Республикалӧн Веськӧдлан котырса

Веськӧдлысьӧс Медводдза вежысь





Л. Максимова

Сыктывкар

2016 вося ӧшым тӧлысь 29 лунся

635 №

Коми Республикаса Веськӧдлан котырлӧн

2016 во ӧшым тӧлысь 29 лунся 635 №-а шуӧм дорӧ

СОДТӦД
«Коми Республикаын «Войтырлӧн сьӧмкуд» проект йылысь» 

Коми Республикаса Юралысьлысь 2016 во ода-кора тӧлысь 13 лунся 66 №-а Индӧд олӧмӧ пӧртан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ пыртан
ВЕЖСЬӦМЪЯС
«Коми Республикаын «Войтырлӧн сьӧмкуд» проект йылысь» Коми Республикаса Юралысьлысь 2016 во ода-кора тӧлысь 13 лунся 66 №-а Индӧд олӧмӧ пӧртан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмын:

1. Содтыны татшӧм сюрӧса 12 пункт:

«12. Индыны 2017 во вылӧ велӧдан юкӧнын «Войтырлӧн сьӧмкуд» проект олӧмӧ пӧртан этапъяс тайӧ шуӧм дорӧ 4 №-а содтӧд серти.».

2. «Войтырлӧн сьӧмкуд» проект дорӧ урчитӧм муртӧсъяслы войтырлӧн проектъяслысь лӧсялӧмсӧ индӧм серти удж котыртан пӧрадокын, мый вынсьӧдӧма шуӧмӧн (2 №-а содтӧд): 
1)  2 пунктын:

а) медводдза абзацын «татшӧм нырвизьяс серти» кывъяс вежны «татшӧм медтӧдчана нырвизьяс серти» кывъясӧн;

б) «е» пунктув гижны тадзи:

«е) кар бурмӧдан юкӧнын – войтырлысь проектъяс олӧмӧ пӧртӧм, кытчӧ пырӧны татшӧм уджъяс:

челядьлы площадкаяс лӧсьӧдӧм;

спорт площадкаяс лӧсьӧдӧм;
мутас бурмӧдӧм, кытчӧ пырӧ зонаяс вылӧ мутас юклӧм, ичӧт архитектурнӧй формаясӧн вӧдитчӧм, мутас вежӧдӧм, мутас югзьӧдӧм, шыбласъяс да ёг чукӧртӧм вылӧ контейнеръяс сувтӧдӧм;

овмӧдчӧминъясӧс кӧдзыд ваӧн могмӧдан ӧшмӧсъяс пӧрадокӧ вайӧдӧм;

гортса пемӧсъясӧс петкӧдлӧм вылӧ площадкаяс лӧсьӧдӧм;

шойна йӧр бурмӧдӧм;

уна патераа керкаяс йӧрын гражданалӧн легкӧвӧй автотранспортлысь сулаланінъяс да сувтӧданінъяс пӧрадокӧ вайӧдӧм;

мутасъяслысь сӧстӧмлун видзанінъяс (ӧтувъя асмогасянінъяс, закод гуяс, урнаяс, туйбокса ёг чукӧртанінъяс)  пӧрадокӧ вайӧдӧм;

горттӧм пемӧсъясӧс видзанінъяслысь йӧръяс пӧрадокӧ вайӧдӧм;
мукӧд удж сикас, кутшӧмъяс йитчӧны мутасъяс бурмӧдӧмкӧд;»; 

в) «з» пунктулын «Коми Республика мутасын.» кывъяс вежны «Коми Республика мутасын;» кывъясӧн;

г) содтыны татшӧм сюрӧса «и» пунктув:

«и) велӧдан юкӧнын – пӧртны олӧмӧ мутасъяс бурмӧдӧм серти, муниципальнӧй велӧдан организацияяслысь зданиеяс дзоньталӧм серти, велӧдан да велӧдан-лабораторнӧй оборудование, спортивнӧй кӧлуй ньӧбӧм серти, содтӧд тӧдӧмлун сетан организацияяс сӧвмӧдӧм серти войтырлысь балаяс.»;
2) 17 пунктын: 

а) «оформитӧны Комиссияса чукӧртчылӧмлӧн сёрнигижӧдӧн» кывъяс вежны «оформитӧны Комиссияса чукӧртчылӧмлӧн сёрнигижӧдӧн (водзӧ – Комиссиялӧн сёрнигижӧд)» кывъясӧн; 

б) содтыны татшӧм сюрӧса мӧд абзац:

«Войтырлӧн проектъяс серти, кутшӧмъяс эз прӧйдитны бӧрйӧмсӧ, Администрация Комиссиялысь сёрнигижӧд Олӧмӧ пӧртысь власьт органъясӧ ыстан лунсянь 5 уджалан лун чӧжӧн ранжируйтӧ войтырлысь индӧм проектъяссӧ чукӧртӧм балл лыд серти чинан пӧрадокын торйӧн быд медтӧдчана нырвизь серти (водзӧ – рейтинг серти бӧрйӧм). Индӧм рейтинг серти бӧрйӧны сэтшӧм случайясын, кутшӧмъясӧс индӧма тайӧ Пӧрадоклӧн 21 пунктӧн.»;

3) 18 пунктын «сетӧм» кыв вежны «юклӧм» кывйӧн; 

4) 19 пунктын «бӧрйӧм,» кыв бӧрын содтыны «, содтӧд бӧрйӧм,» кывъяс;

5) 20 пунктын «бӧрйӧмын,» кывъяс бӧрын содтыны «, содтӧд бӧрйӧмын,» кывъяс;

6) содтыны татшӧм сюрӧса 21-25 пунктъяс:

«21. Администрация вермӧ котыртны содтӧд бӧрйӧм татшӧм случайясын:

1) сэк, кор шыӧдчысьясӧн сетӧм заявкаяс видлалӧм бӧрын кольӧ юклытӧм сьӧм, кутшӧмӧс урчитӧма Коми Республикаса республиканскӧй сьӧмкудйын. Тайӧ случайын Администрация урчитӧ тайӧ Пӧрадоклӧн 7 пунктын индӧм документъяс сетан содтӧд кадколаст;

2) сэк, кор Шыӧдчысьяс бӧр бергӧдісны войтырлысь проектъяс олӧмӧ пӧртӧм вылӧ субсидияяссӧ, мунан финансӧвӧй воын. Татшӧм случайын лӧсялана Олӧмӧ пӧртысь власьт органъяс сетӧны юӧр Администрациялы войтырлысь проектъяс олӧмӧ пӧртӧм вылӧ бӧр бергӧдӧм субсидияяслысь мындасӧ индӧмӧн Коми Республикаса республиканскӧй сьӧмкудйӧ налӧн воан лунсянь 5 уджалан лун чӧжӧн. 

22. Тайӧ Пӧрадоклӧн 21 пунктса 1 пунктулын индӧм случайын содтӧд бӧрйӧмсӧ нуӧдӧны тайӧ Пӧрадоклӧн 4-16 пунктъясын индӧм пӧрадокын.

23. Тайӧ Пӧрадоклӧн 21 пунктса 2 пунктулын индӧм случайын содтӧд бӧрйӧмсӧ нуӧдӧны татшӧм пӧрадокын.

Администрация Олӧмӧ пӧртысь власьт органсянь тайӧ Пӧрадоклӧн 21 пунктса 2 пунктулын индӧм уведомление босьтан лунсянь 3 уджалан лун чӧжӧн сетӧ сійӧс, а сідзжӧ тайӧ Пӧрадоклӧн 14 пунктын индӧм документъяс войтырлӧн проектъяс серти, кутшӧмъясӧс пыртӧма рейтинг серти лӧсялана бӧрйӧмӧ, Комиссияӧ.

Комиссия тайӧ пунктлӧн мӧд абзацын индӧм документъяс воан лунсянь 3 уджалан лун чӧжӧн видлалӧ найӧс да рейтинг серти бӧрйӧмлысь бӧртасъяс тӧд вылӧ босьтӧмӧн збыльмӧдӧ бӧрйӧмсӧ быд медтӧдчана нырвизь серти, кутшӧмъяс серти воисны уведомлениеяс. Быд медтӧдчана нырвизь серти содтӧд бӧрйӧм прӧйдитӧм проектъяслысь лыдсӧ арталӧны рейтинг серти бӧрйӧмлысь бӧртассӧ да сьӧм мындасӧ, кутшӧм колӧ найӧс олӧмӧ пӧртӧм вылӧ  уведомлениеын индӧм Коми Республикаса республиканскӧй сьӧмкуд сьӧм серти, тӧд вылын кутӧмӧн.

Сэк, кор балл лыдыс ӧткодь, медтӧдчанаӧн лоӧ войтырлӧн проект, код серти заявкасӧ сетісны ставсьыс водзджык. Заявкалысь воан кадпассӧ индӧны тайӧ Пӧрадоклӧн 9 пункт серти.

24. Коми Республикаса республиканскӧй сьӧмкудйысь меставывса сьӧмкудъяслы войтырлысь проектъяс, кутшӧмъяс прӧйдитісны содтӧд бӧрйӧм, олӧмӧ пӧртӧм вылӧ субсидияяс сетӧны тайӧ Пӧрадоклӧн 17 да 18 пунктъясын индӧм пӧрадокын.

25. Субсидияясӧн вӧдитчан окталунсӧ донъялӧны Олӧмӧ пӧртысь власьт органъяс Коми Республикаса оланпастэчасӧн урчитӧм пӧрадокын.».

3. Содтыны 4 №-а содтӧд тайӧ вежсьӧмъяс дорӧ содтӧд серти.

«Коми Республикаын «Войтырлӧн сьӧмкуд» проект йылысь»
 Коми Республикаса Юралысьлысь 2016 во ода-кора тӧлысь 13 лунся
 66 №-а Индӧд олӧмӧ пӧртан мераяс йылысь» Коми Республикаса
 Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ
 пыртан вежсьӧмъяс дорӧ

СОДТӦД
«Коми Республикаса Веськӧдлан котырлӧн

2016 во ода-кора тӧлысь 20 лунся 252 №-а шуӧм дорӧ

4 №-а СОДТӦД

2017 во вылӧ велӧдан юкӧнын «Войтырлӧн сьӧмкуд» проект олӧмӧ пӧртан
ЭТАПЪЯС
Велӧдан юкӧнын «Войтырлӧн сьӧмкуд» проектсӧ Коми Республика мутасын пӧртӧны олӧмӧ 5 этапӧн:

І этап – 2017 вося тӧвшӧр тӧлысь 20 лунӧдз муниципальнӧй юкӧнъясын  индӧны да нуӧдӧны гражданалысь чукӧртчылӧмъяс, кар кытшъясса, муниципальнӧй районъясса муниципальнӧй юкӧнъясын (наӧ пырысь овмӧдчӧминъяс тӧд вылын кутӧмӧн) дасьтӧны гражданалӧн чукӧртчылӧмъяслысь своднӧй кывкӧрталан документъяс да кырымпасъяслысь реестръяс, кутшӧмъяс эскӧдӧны войтырлӧн проектлысь йӧзлы тӧдчанлунсӧ сы могысь, медым лӧсялана муниципальнӧй юкӧнса олысьяс донъялісны проектъяс, кутшӧмъясӧс меставывса асвеськӧдлан органъяс вӧзйӧны пӧртны олӧмӧ;

ІІ этап – 2017 вося тӧвшӧр тӧлысь 25 лунӧдз кар кытшъяслӧн, муниципальнӧй районъяслӧн (наӧ пырысь овмӧдчӧминъяс тӧд вылын кутӧмӧн) меставывса асвеськӧдлан органъяс видлалӧны да вынсьӧдӧны войтырлысь вынсьӧдӧм проектъяс лыддьӧг. Индӧм меставывса асвеськӧдлан органъяс видлалӧны да вынсьӧдӧны войтырлысь ошкӧм проектъяс торъя мутасын велӧдан юкӧн сӧвмӧдӧм вылӧ войтырлӧн проектлысь тӧдчанлунсӧ тӧд вылын кутӧмӧн;

ІІІ этап – 2017 вося урасьӧм тӧлысь 1 лунӧдз кар кытшъяслӧн, муниципальнӧй районъяслӧн меставывса асвеськӧдлан органъяс дасьтӧны войтырлысь проектъяс бӧрйӧмын участвуйтӧм вылӧ заявкаяс;

ІV этап – 2017 вося рака тӧлысь 30 лунӧдз Коми Республикаса Юралысьлӧн Администрация бӧрйӧ войтырлысь проектъяс, кутшӧмъяс лӧсялӧны «Войтырлӧн сьӧмкуд» проект дорӧ индӧм муртӧсъяслы пӧрадокын, мый вынсьӧдӧма Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧн (2 содтӧд);

V этап – 2017 вося йирым тӧлысь 1 лунӧдз кар кытшъяслӧн, муниципальнӧй районъяслӧн меставывса асвеськӧдлан органъяс пӧртӧны олӧмӧ войтырлысь бӧрйӧм прӧйдитӧм проектъяс лӧсялана муниципальнӧй юкӧнса гражданакӧд ӧтув.».

Кожевина 7573

